
              Бер мизгел.
Йомшак мендәрләргә ятып,              
Гел уйланам, йокы көтеп.
Тынды шәһәр ,утлар сүнде,
Күктә моңсу  ай күренде.
Төрле уйлар башка  керә...
Йоклый алмыйм шуңа күрә.
Тиздән яңа көн туачак,
Ыгы-зыгы башланачак.
Бөтен кеше нидер эшли,
Умартадай гөҗли-гөҗли.
Тыз-быз  йөри машиналар,
Чаба мәктәпкә балалар,
Кибетләрдә сату бара,
Тукталырга бармы ара?
Шулчак миндә сорау туа:
Нигә кеше тормыш куа?
Алай яшәү дөрес түгел,
Бүләк бит ул-һәрбер мизгел!
Ә без юкка гел борчылабыз,
Таулар хәтле планнар корабыз,
Сугыш белән дөнья тулган,
Фаҗигаләр чыга һаман.
Алай яшәү дөрес түгел,
Тормыш-ул бер генә мизгел
Ә без -тере бер күзәнәк,
Шуны онытмаска кирәк.
Йомшак мендәрләргә ятып,
Гел уйланам, йокы көтеп.
Төрле уйлар башка  керә...
Йоклый алмыйм шуңа күрә.


